
UKA2019/Imm. 139 

10. oktober 2019 

Mikivsuk Thomassen 

Peqqinnissaqarfiup aqunneqarnera, aaqqissuussaanera kiisalu peqqinnissamut tunngasutigut 

sullissisut aamma tarnip pissusaanik ilisimasallit pillugit Inatsisartut inatsisaanni nr. 27, 18. 

november 2010-meersumi § 3, imm. 2 naapertorlugu nalunaarusiornissamik Naalakkersuisut 

peqquneqarnissaannik  Inatsisartut aalajangiiffigisassaattut siunnersuut. Nalunaarutip 

minnerpaamik imarissavai atorfiup illersugaanera aammalu katsorsartittut pisinnaatitaaffii 

pillugit aalajangersakkat. Soqutigisaqartut attuumassuteqartut nalunaarutip imarisassaanik 

suliaqarnermi akuutinneqassapput. 

(Inatsisartunut Ilaasortaq Aqqa Samuelsen, Inuit Ataqatigiit) 

Siullertut qujarusuppugut siunnersuuteqartumut taama pingaaruteqartigisumik 

saqqummiussaqarneranut. 

Inuit Ataqatigiinniit isumaqarpugut pingaaruteqartoq saqqummiussaq, inuit peqqinnissaannut 

attuumassutilimmik sulliaqartartuupput toqqaannartumik oqaloqatiginninnimikkut tarnip 

pissussaannik ilisimasallit. 

Tarnip pissusaannik ilisimasallit sulinermikkut illersugaalerulernissaat erseqqinnerusumik tamatta 

peqataaffigisariaqarparput, imaannanngitsumik suliaqarsinnaasarnerat sukkulluunniit 

takuneqarsinnaammat malugineqarsinnaallunilu, aammalu sullitassanut 

pingaaruteqarluinnartuussalluni taamaammat Inuit Ataqatigiinniitt nuannaarutigaarput inuit 

atugaannik ulluinnarni oqilisaasseqataasut eqqummaariffigineqarmata. 

Tarnip pissusaannik ilisimasalinnik sumiikkaluaraanniluunniit pisariaqartsitiuassaagut 

taakkuummata inunnut toqqaannartumik oqaloqatiginninnikkut aamma sullisseqataasut. 

Tassami pinngitsoorsinnaanngilagut tarnip pissusaannik ilisimasallit suliaat annertuujummata 

aamma tassuunakkut sulinerannut pitsaaqqutinik illersorneqarsinnaasumillu 

avatangiiseqarsinnaanerat anguneqartussaammat sullitanullu avaqqunneqarsinnaanani 

ataqatigiissaakkamik. 

Nalunaarutillu suliarineqarnerani pingaaruteqassaaq nalunaarutip suliarineqarnerani 

akuutitsinissaq avaqqunneqarsinnaassanani. 

Qujavullu saqqummiunneqartumut ilanngullugu naalakkersuisut tapersiinerat 

maluginiarsimavarput innersuunneqartumut. 

Taamatut oqaaseqarluta taperserparput ataatsimiititaliamullu susassaqartumut innersuullugu. 


